
Drejtor Saiti dhe mysafirë të nderuar. 
 
Urime Permakulturës për përvjetorin e dhjetë. 
 

Është nder për mua që ndodhem sot këtu dhe që e pranoj këtë shpërblim në emër të Shteteve 
të Bashkuara të Amerikës. Ne jemi shumë të kënaqur me bashkëpunimin tonë të suksesshëm 
me Qendrën për Permakulturë dhe mbështetje të paqes.  Bashkëpunimi jonë zgjat më shumë 
vjet në suaza të dhjetë vjeçarit që ju e festoni sot në këtë përvjetor dhe shpresoj që do të 

vazhdojë në vitet në vijim.       
 

Shtetet e Bashkuara e vlerësojnë rëndësinë që shoqëria civile  e ka në çdo demokraci dhe ky 
është shkaku që ne punojmë në forcimin e organizatava joqeveritare në të gjithë Maqedoninë.  
Në zgjedhjet e fundit, ne punuam me Permakulturën dhe organizata të tjera me qëllim që 
votuesit të njoftoheshin me të drejtat e tyre dhe procedurat që do të duhej t’i ndjekin në ditën 
e votimit. Ne besojmë se kjo kotribuoi për zgjedhjet e suksesshme të pranverës dhe dua të 
faleminderoj të gjithë partnerët tonë për punën e tyre në këtë lëmi.  
 

Një lëmi tjetër në të cilën kemi fokusuar punën tonë me  Permakulturën dhe organizata të 
ngjajshme si kjo ka qenë mbrojtja e natyrës në këtë vend të bukur. E di se Korpusi i Paqes ka 
caktuar një vullnetar këtu në Gostivar për t’u fokusuar në këtë detyrë dhe se Permakultura ka 
vizituar shkollat për të mësuar fëmijët në lidhje me rëndësinë e përkujdesjes për botën e cila na 
është besuar të gjithëve.    
 

Dëshiroj të përdor këtë shembull të bashkëpunimit për të treguar diçka më shumë. Secili prej 
neve ka përgjegjësi që të bëjë punën e tij që kjo botë të jetë vend më i mirë.  Ndoshta ajo mund 
të jetë duke punuar për ndonjë organizatë si Permakultura, e cila fokusohet në ndërtimin e 
kapaciteteve njerëzore, ose ndoshta edhe në mënyrë më të thjeshtë si për shembull 
përkujdesja për qytetin ku jetojmë duke e mbajtur atë të pastër ose duke u përkujdesur për 
fqinjët tanë.  Secila prej këtyre veprimeve kontribuon në përmirësimin e botës ku jetojmë dhe 
poashtu shërben si shembull për gjeneratat e ardhshme.  Nguroj se shpesh biem në grackën e 
asaj që presim të tjerët të bëjnë diçka në vend se ne vetë të ndërmarrim ndonjë veprim.  
Posaçërisht në Maqedoni, gjatë gjithë kohës ndëgjoj që njerëzit presin që qeveria të kujdeset 
për problemet e tyre – të pastrojë lagjen, t’i punësojë apo t’i ndihmojë fëmiijët që ballafaqohen 
me probleme. Duke zgjedhur këtë lloj veprimi, duke ndejtur dhe duke  pritur që qeveria ose të 
tjerët t’i zgjidhin problemet tuaja, një gjë është e sigurtë e ajo është se ne do të mbetemi në 
mëshirën e vendimit të dikujt tjetër dhe me një mundësi të madhe që mos të jemi të kënaqur 
me rezultatet.   
 

Flas para juve sot vetëm disa ditë para se vendi im të festojë 223 vjetorin e Deklaratës sonë të 
pavarësisë.  Në 4 korrik të vitit 1776, 56 persona e vendosën të përkushtohen për veten dhe ata 
që i përfaqësojnë për jetën, lirinë dhe kërkimin e lumturisë. Ata vendosën t’i dedikojnë kombit 



të ri dhe popullit të tij ato ideale të cilat janë të njohura në të gjithë botën. Nëse ata kishin 
pritur status kuonë ose nëse do të pritnin që dikush tjetër të reagojë, kishte mundësi që 
Ambasadori i Britanisë ta pranonte sot këtë shpërblim. Britanikët janë miq shumë special të 
Shteteve të Bashkuara por më vjen mirë që në vitin 1776 ata persona e kishin guximin të 
veprojnë në vend që të presin. E di se do të punoj për të ndjekur shembullin e tyre në 
përmirësimin e botës ku jetoj dhe shpresoj se edhe ju të më bashkangjiteni në atë përpjekje.  
 

Faleminderit.     


